
ХХЯХХА
БАРГЪ

Ва больница буллай ч1я-
русса шинну хьунни. Бул-
лай байбивхьун бур 2003 
шинал. Бак1уйн буккан 
къабувну, буллалаву дац1ан 
дурну диялсса шинну хьус-
сия. Му ппурттуву шикку 
дурну дирк1муния таманс-
са затру лиян дурну, дарцу-
ну, гъагъан дурнугу дия. 

Больница бувну къур-
тал баншиврул, ц1ана 
х1адур буллай бур проек-
трал сметалул документру. 
С.Меликовлухь райондалул 
бак1чи Ю.Мах1аммадовлул 
ва райондалул больницалул 
хъунма х1акин Аьвдура-
х1им Дибировлул бувсун-
ни, ц1усса больница баву 
бак1уйн дуккан дан цивппа 
цукунсса ххуллурду ласлай 

«Лакрал район» МР-данул
администрациялул х1укму 

27 август 2021ш.   №142 

«Лакрал район» МР-данул 
администрациялийн 

дагьайсса муниципали-
тетрал хазналул, бюдже-
трал образованиелул ор-

ганизациярдал  зузалтран 
зах1матрал х1акь булав-

риясса Положениелуву 
дахханашивуртту даврия 

Аьрасатнал Федерациялул Президентнал 2012 ши-
нал майрал 7-ний бувсса «О мероприятиях по реали-
зации государственной социальной политики» т1ис-
са №597 Указ бартбигьинсса мурадрай ва Дагъусттан 
Республикалул Х1укуматрал 2021 шинал июльданул 
30-ний бувсса «О внесении изменений в Положение 
об оплате труда работников государственных  ка-
зенных, бюджетных и автономных образовательных 
организаций находящихся в ведении Министерства 
образования и науки Республики Дагестан» т1исса 
№195 х1укмулин бувну, «Лакрал район» МР-данул 
администрациялул. 

х1укму буллалиссар: 
1.Ц1акь дан «Лакрал район» МР-данул админи-

страциялул 2009 шинал октябрьданул 30-ний бувс-
са №437-п х1укмулул ц1акь бувсса, «Лакрал район» 
МР-данул администрациялин дагьайсса муниципа-
литетрал хазналул, бюджетрал образованиелул орга-
низациярдал зах1матрал х1акь булавриясса Положе-
ниелуву дуллалисса дахханашивуртту. 

2. «Лакрал район» МР-данул администрациялин 
дагьайсса муниципалитетрал хазналул, бюджетрал 
образованиелул организациярдай каялушиву дулла-
лиминнан: 

-муниципалитетрал хазналул, бюджетрал обра-
зованиелул организациярдал зузалтран зах1матрал 
х1акь булаврил шарт1ру ккаккан дуллалисса коллек-
тиврал кьут1ирдай, икьраллай, к1анттул кьараллал 
-праволул актирдай аьркинсса дахханашивуртту дан; 

- «Лакрал район» МР-данул администрациялин 
дагьайсса муниципалитетрал хазналул, бюджетрал 
образованиелул организациярттал зузалтран баян 
бан ишла хъанахъисса законнал ккаккан дурсса ч1у-
муй, зах1матрал х1акь булаврил ц1анисса шарт1ру ва 
х1укмулий ккаккан бувсса куццуй даххана хъанахъ-
ишиву. 

3.Муниципалитетрал образованиелул организа-
циярттал зузалтран зах1матрал х1акь булавриясса 
положениелуву аьркинсса дахханашивуртту дан - за-
х1матрал х1акь булаван ц1акь бувсса фондрал дазур-
даву. 

4.Ва х1укму гужравун бухлахиссар 2021 шинал сен-
тябрьданул 1-ний. 

5.Ва х1укму биттур баврил ялув ац1ан тап-
шур буллалиссар «Лакрал район» МР-данул адми-
нистрациялул бак1чинал цалчинма заместитель 
А.М.Къюннуевлуйн. 

Ю.Х1.Мах1аммадов, 
«Лакрал район» МР-данул администрациялул 

бак1чи. 

Медициналул идарартту 
ххал дурунни 

Сентябрьданул 2-ний Гъумукун увк1сса Дагъ-
усттаннал Республикалул Бак1чи Сергей Ме-

ликов, цащала увк1сса РФ-лул Президентнач1асса 
РД-лул вакил Жамалуттин Х1асановлущал ивунни 
Гъумук буллалисса райондалул больницалийн, мик-
ку дуллалисса давуртту ссайн дирну дурив ххал дан. 

буссарив. 
Республикалул Бак1чинал тап-

шур бувнни РД-лул Минэконом-
развитиялий каялушиву дулла-
лисса Р.Аь.Аьлиевлуйн Лакрал 
муниципалитетращал цач1у ххал-

бигьин ц1усса больница 
буллалаву бак1уйн дуккан 
даврил ва мунин аьркинмур 
дузал даврил масъала. 

Миччава С.Меликов лав-
гунни райондалул больница-
лийнгу, агьалинал ц1уллуши-
ву дуруччаврил даву цукун 
дурив ххалдигьин, увххунни 
къашайшалт бусса къатра-
вун, палатардавун, миннащал 
ихтилат бувнни. Ихтилат 
бувнни больницалий зузисса 
цаппара х1акинтуращал ва 
медсестрахъащалгу. Увххун-
ни ябитан медициналул ка-
бинетирттавун, хирургиялул 
отделениелувун. 

Больницалул ч1аравсса 
вакцинациялул пунктраву 
республикалул бак1чинал 
ц1ухху-бусу бувнни, вакци-
нация райондалий цукун най 
дуссарив. Пунктрай зузимин-
нал мунахь бувсунни, ца кьи-
ни вакцинация данбуч1ай-
шиву 20-ная 30-найн бивсса 
инсантал. 

Мукуна С.Меликов ивун-
ни Кьукнив ц1уну модуллая 
бувсса  фельдшернал -аку-
шернал пункт ххал бан, му-
ниву зузиминнал агьалинан 
медициналул кумаг баву цу-
кун хъанай дурив ц1ухху-бу-
су бан. Ва ФАП бувссия ду-
к1у, биян зах1матсса, архсса 
шяраваллаву яхъанахъими-
нал вакцинациягу, диспансе-
ризациягу дулланширул.

Мяйжанссар, хъунмасса 
зах1матгу, буруккинтругу, 
хъирив буккавугу дан ба-
гьуна 2009 шинала буллай 
байбивхьусса школа дузал 
буллай. Ахирданийгу вана, 
зунттал райондалий ялапар 
хъанахъисса оьрч1ан шагь-
рулий куннасса дуккаврил 
шарт1ру дузал дурсса шко-
лалул нузкьунтту т1ирт1у-
ну. 

Хъуннасса шадлугъ ва 
тяхъашиву, ч1юлухьус-
са дуклаки оьрч1ал хха-
рисса ч1урду, бавт1сса 
нитти-буттахъул, хъамал 
тамашачитал, балай къав-
тавуртту -к1улшивурттал 
кьини байран кунна най 
дия ц1ушколалул хьхьич1с-
са майданнив. 

Шадлугърал программа 
дайдирхьуну, 1-мур клас-
сравун наними хьхьич1ун 
буккайхту, ц1усса школа 
т1ит1аврищал ва к1ул-
шивурттал кьинилущал 
дуклаки оьрч1ру, нитти-
буттахъул, райондалул 
жямат ва бавт1цири барча 
бан хьхьич1ун бувккуна 
райондалул бак1чи Юсуп 
Мах1аммадов, РД-лул Пре-
зидентнал ва Х1укуматрал 
вакил, культуралул ми-
нистр Зарема Буттаева, РД-
лул жамятийсса палаталул 
председательнал хъиривма 
Ссапар Аьбдуллаев, РД-лул 
хъунилсриннал советрал 
председательнал хъирив-

Щала шадлугъ ва ххаришиву 
Гъумучиял школалий

Район дуруччавриву, дуккаврил таварихраву ва мунил качество гьаз давриву ца 
агьамсса ишну хьунни Гъумук 600 дуклаки оьрч1ансса, ц1анасса гьарца т1алавшинну 
дуручлачисса, хьхьич1унсса технологиярттал кьай-кьуйлул балгусса школа т1ит1аву, 

цуппагу лакрал космонавт Муса Маннаровлул ц1анисса. 

ма Сиражуттин Ильясов, 
Марат Ильясов, «Дараччи» 
клубрал хъунмур Гулшан 
Хасаева, РД-лул ЖКХ-лул 
министрнал 1-ма хъиривма 
Апанни Хайдакьов, шяра-
валлил хозяйстволул ми-
нистрнал хъиривма Зураб 
Куччаев, «Илчи» кказитрал 
хъунама редактор Руслан 
Башаев, лич1и -лич1исса 
СМИрдал зузалт ва цайми. 

Шадлугъ дачин дурну ия РД-
лул культуралул лайкь хьус-
са зузала Ссупиян Оьмаров. 

Цала ихтилатраву Юсуп 
Мах1аммадовлул к1иц1 був-

на укунсса даржалул школа 
зунттал райондалий т1ит1а-
ву, райондалул бакъассагу, 
республикалул агьамшиву 
дусса ишну хъанахъишиву. 

-Хъунмасса барчаллагь 
т1ий ура укун ххаллилсса 
даву дурсса строительту-
рахь. Мяйжанссар, хъинну 
хъунмасса зах1мат ва хъи-
рив уккаву дан багьунни 
школа къуртал буллай. Дус-

сия ч1ун школа буллалаву 
дац1анна дурсса, оьрч1ру 
чансса бур т1ий. Цибунугу 
жуща бювхъунни республи-
калий каялушиву дуллали-
ми ва школа аьркиншиврий 
мук1ру бан, цайн хъунмасса 
барчаллагь т1ий ура. Укунс-
са школа баву райондалул 
дуклаки оьрч1ан бакъасса-
гу щала райондалул жяма-
трансса ссайгъатри. 

Школа 1-мур сентябрь-
данин багьайкун х1адур 
бавриву хъунмасса бияла 
ч1алач1и бунни  школалул 
директор Соня Макьаевал 
ва щала школалул коллек-
тиврал, нитти-буттахъал. 
Миннащал субботникру 
дуллай зий бия райадмини-
страциялул зузалт, жяма-
трал вакилтал ва м.ц. Рай-

администрациялул чулуха 
хъунмасса барчаллагь т1у-
т1иссара гьарцагу ч1арав 
бавц1уминнахь, кьини хъун 
дан бувк1миннахь. 

Х1акьинуния шихунмай 
жула дуклаки оьрч1ахьхьун 
дириллалиссар гьарца чулу-
ха итххяххансса, курт1сса 
к1улшивуртту ласунсса 
каши - школа гьарца аьркин-
мунил балгуну бунут1ий. 

Укунсса школа шяраву 
баву - му хъанахъиссар рес-
спубликалул каялувчитурал 
социальныйсса политика да-
чин даврил ца х1учча. 

РД-лул бак1чи Сергей Ме-

ликовлул баян бунни хъун-
дакъасса ч1умуву респу-
бликалий бант1ишиву 100 
социальныйсса объект, на-
нисса шинал сентябрьдания 
байбивхьуну учительтуран 
харжру хъуни бант1ишиву, 
- увкунни Юсуплул. Яла-
гу бувсунни хьхьич1унмай 

райондалул ч1явуми шко-
лартту нигьач1исса даража-
лий бивк1хьурча, ц1убуккан 
бан бювхъушиву, Гъуму-
чиял, К1ундиннал, щардал 
школарттай «Точка роста» 
т1ивт1ушиву, вайми шко-
ларттайгу т1ит1инт1ишиву 
ва м.ц. 

Хъирив Юсуплул «К1ул-
шивурттал к1ула» тапшур 
дунни школалул директор 
Соня Макьаевайн. 

Школа т1итаврил шад-
лугърал авур дан бувк1сса, 
«Лезгинка» ва Дагъсттан» 
къавт1алтрал ансамбиллал 
къавт1алтрая лазат лавсун-

ни тамашачитурал. 
Ххаришиву к1идач1ла-

ч1исса, хъинну асар хьунсса 
ихтилат бунни школалул ди-
ректорнал: 

-Хьхьич1ва -хьхьич1 на 
барчаллагь учин ччай бура 
райондалий каялушиву 
дуллалиминнахь, хаснува 
Юсуп Мах1аммадовлухь 
укун ххаллилсса ссайгъат 
райондалун булун х1арачат 
бувсса, цала бюхъу - ба-
жар ч1алач1и бувсса. Жун 
хъинну к1улли циксса ба-
рурду, зах1матшивуртту 
хьунадакьлай дирк1ссарив 
школа къуртал бан. Щала 
коллективрал, нитти-бут-
тахъал мунахь хъунмасса 
барчаллагь т1ут1иссару. Ва 
ттухьхьун Юсуплул дуллус-
са к1ула му оьрч1ал дак1ур-
давунсса к1улари, оьрч1ал 
пагьмурдач1ансса к1улари, 
творчестволунсса к1улари. 

Жул коллективрал щала 
мурад -оьрч1ан багьайсса 
даражалул к1улшивурт-
ту дулаву, багьайкун тар-
бия баву. Ц1усса школалул 
жухьхьун дуллай дур дук-
каврил качество лахъсса 
щач1анттайн гьаз дансса 
кашив. 

Хъунасса къулагъас дан 
багьлай бур тарбиялул дав-

рих. Дуккаву дур арцухссагу, 
украссагу, амма тарбиярив я 
багьлухсса я украсса дакъ-
ар. Тарбия дайдихьлай дур 
оьрч1 увния шихуннай. 

Школа бувну бур Гъумук-
чиял кьакъурув, яла аьрщи 
ххуйсса к1анттай. 2 гектар 
му аьрщарал дур школалухь. 

Му аьрщи хайрданунну, оьр-
ч1ан зах1мат бан лахьхьин 
буллай ишла дуллан ба-
к1райн ласлай буру. 

Шикку жу мудан дуллан-
т1иссару оьрч1ру зах1мат 
ххирану тарбия баврил да-
вуртту. Хасъсса къулагъас 
школалий дуллат1иссару 
жула ч1ара ватан лахьхьав-
рих, патриот зумунусса да-
вурттах. Эбрат ласунсса, та-
рихисса к1анттурду ва ишру 
жуч1ава ч1явуссар, -увкун-
ни  ванил. 

К1улшивурттал кьини-
лущал, ц1усса школа т1и-
т1аврищал барча буллалис-
са ихтилатру ялагу бунни 
культуралул министр Заре-
ма Буттаевал, Сиражуттин 
Ильясовлул, Ссапар Аьб-
дуллаевлул ва цайминнал. 
Хъирив цалчинсса гюнгут1и 
бивщунни 1-ми классирт-
тащал зунт1исса учитель-
ницахъул З.Кьат1аевал ва 
З.Ах1мадхановал. 

Юсуп Мах1аммадовлул 
ва Зарема Буттаевал шко-
ла т1ит1аврил ят1ул лис-
су кьуркьуну махъ, дукла-
ки оьрч1ру бувххунни цал 
-цала классирттавун. 

                    (Ахир 4 лаж.)

(Дайдихьу 37 ном). 
Т.Мах1аммадов
Дуккаврил качество ларай 

дансса кумаг шай щалагу Аь-
расатнаву дайсса, к1улши-
ву ххалигьаврил давурттая  
(ВПР). Миннул дуккаврил 
даража цукунсса буссарив 
к1ул бай. 

Махъсса шиннардий рай-
ондалул цаппара школар-
даву ВПР-лул жямру къа-
т1айлану каккан дай т1исса 
критика дик1айва. 2021 ши-
нал март -апрельданий ци-
няв школардай дурссия ир-
глийсса ВПР. 

«Федеральная информа-
ционная система оценки ка-
чества образования» т1исса 
системалул ч1алач1и бун-
ни, къат1айлану ВПР-данул 
дурсса школарттаву жуласса 
бакъашиву. 

Умуд бур вания шихуннай 
ва даву зу жаваблувну, т1ай-
лану дачин данссар т1исса. 

Ца педагогтурал ва дукла-
ки оьрч1ал даврил х1асиллу 
ч1алач1и дуллалисса х1учча-
ну хъанахъиссар школьник-
турал олимпиадардай ккак-
кияртту шаву. 

Райондалул школарттал 
дянивсса олимпиадарттай 
гьуртту хьуну ур 454 оьрч1, 
мийгу 19 предметрал лагру-
лий. 

Муниципал лагрулий 
гьуртту хьуна 135 оьрч1. 
Миннава хьхьич1ун ливчуна 
49, ххув хьуна 24 оьрч1. 

Региондалул лагрулийгу 
гьуртту хьуна 2 оьрч1. Ре-
спубликалул олимпиадалий 
гьуртту хьуна4 оьрч1: 2 -Гъу-
мучиял школалия, 2 -Гьун-
ч1укьат1рал школалия. 

Миннава лаккумазрал ли-
тературалуву ххув хьунни 
Гьунч1укьат1рал школалий 
9-мур классраву дуклакис-
са Сакинат Юсупова. Амма 
вайми шама хьхьич1унмин-
навунвагу къабагьунни. 

Шикку х1исавравун ласун 
аьркинссар олимпиадалий 
гьуртту хъанай бивк1ши-
ву анжагъ Лакрал, Ккуллал, 
Ц1уссалакрал ва цаппара 
шагьрулул школарттал оьр-
ч1ру. 

«Умники и умницы» т1ис-
са республикалий телеви-
дениелий ккаккан дайсса 
передачалий гьуртту хъанай 
буссия Ккурккуллал шко-
лалий дуклакисса, 10-мур 
классрал ученица Х1усмано-
ва Каримат, цувгу дач1ифи-
налданин бувксса. 

Гьашину ГИА, ВПР, ВсОШ 
дулаврил х1асиллал ч1а-
лач1и бунни даххана дан 
багьлай бушиву оьрч1ал ит-
ххяххаврил хасшивурттах 
бурувгун миннащал зузаву, 
ишла дуллан дарсру дишав-
рил ц1анасса кьяйдарду. 
Учительтуран хъинну ма-
гьирну, зак1улну зун дукла-
ки оьрч1ащал. 

2021 шинал 1-мур сен-
тябрьдания байбивхьуну 11 

2020-2021 дуккаврил шинаву хьусса 
ккаккиярттая ва дуккаврил 

качество гьаз даврия 

Терроризмалул идеоло-
гиялун 2019-2023 шиннар-
дий ххуллурду кьукьинсса 
Аьрасатнал Федерациялул 
комплексный план биттур 

Терроризмалущал цач1у талан 
Сентябрьданул 3-ний Гъумук дурнни циняв ца хьуну 

терроризмалущал талатаврил кьини к1иц1лагайсса 
кьинилун хас дурсса митинг. 

дуллай, жула райондалий 
тамансса давуртту дай. Мин-
нул мурад бик1ай жула агьа-
линаву, жагьилсса никираву 
мукунсса идеология кьамул 

къадансса к1улши тарбия 
даву. Сентябрьданул 3-ни 
сакин дурсса даврил мурад-

гу мукунсса бия. 
МВД-лул Лакрал отделда-

нул хъюву дурну дур  тер-
рористуращал талай жанну 

классрал дуклаки оьрч1ру 
ФГОС-райн бук1лак1иссар. 
Мукун ц1усса стандартирт-
тайн гьашину бук1лак1иссар 
дуклаки оьрч1ал 100 про-
цент. 

Ларгсса дуккаврил ши-
наву дуллай буссия «Совре-
менная школа» т1исса фе-
дерал проект биттур дансса 
давуртту. Дуклаки оьрч1ру 
ц1анасса технологиярттайн 
вардиш баншиврул «Тех-
нология», «Информатика», 
«ОБЖ» предметирттан ку-
магрансса «Точка роста» 
центрду сакин бувссар Гъу-
мучиял, К1ундиннал, Щар-
дал школарттай. Ва про-
ектрал каши дуллалиссар 
гьанумур ялунххимур дук-
каврил цифрардал, техни-
ческий, гуманитар журалул 
программарду дачин дан, 
хаснува шяравалил к1ант-
тай. 

Ц1анасса ч1умал щарч1у-
ну най дуссар Ккурккуллал, 
Гьунч1укьат1рал, Хьурттал 
школарттайгу «Точка роста» 
т1ит1инсса давуртту. Адми-
нистрациялул ва ишираву 
буллалисса кумаг хъунмари. 

Ц1анасса дуккаврил си-
стемалуву ялу-ялун къулагъ-
ас хъунна дуллай бур ялунх-
хисса дуккаврил идарарттах. 

Ва дуккаврил шинаву 
5-ния 18нин бияннинсса 
оьрч1ая миккун занази бан 
багьлай 50 процентраксса. 
Ми чарабакъа сиях1рай би-
к1ан багьлай бур информа-
циялул «Навигатор» систе-
малуву. 

ФГОС-райн бувну 1-11-
ми классирттаву дуклаки 
оьрч1ру луттирдал щаллу 
баву 85 процентрал хьуну 
дур. Хьхьич1ва кунма лут-
тирдал щаллу бавриву за-
х1матшиву дур 3-ми ва 9-ми 
классирттансса ниттил маз-
рал литературалул луттирду 
биял къахъанахъаву. 2021 
шинал РД-лул дуккаврил 
министерстволин 5 ва 6-ми 
классирттансса луттирду 
т1алав буллалисса чагъарду 
лавгссар, вай гьантрай ми 
буч1ан аьркинссар. 

Ац1ния ряхва школалий 
1-4-ми классирттаву дукла-
кисса оьрч1ан гъелисса ду-
кра дуллалиссар. 

Х1арачат буллалиссару 
оьрч1ру ц1уллушиву ларай 
дансса дукралул щаллу бан. 
Гьарца школалий ва даврил 
ялув бац1ан сакин бувну 
буссар нитти-буттахъал, УО-
рал жаваблувсса зузалтрал 
комиссияртту, гьарца кьини 
ххалдайссар дукралул, ду-
крардай к1анттул санитари-
ялул ва гигиеналул тагьар. 
Сакин дайссар 10 кьинисса 
дукралул меню, х1исавравун 
ласайссар нитти-буттахъал, 
мюрщи классирттал оьрч1ал 
т1ут1имур. 

Ц1анасса ч1умал -14 шко-
лалул дукралун аьркинсса 
оборудование, аьркинмур 

машан ласлай буссар. 
Дуккаврил иширттавусса 

паччах1лугърал политика-
лул агьанмур шарт1ну хъа-
нахъиссар социальныйсса 
жаваблувшин дуну оьрч1ру 
тарбия баву. 

Хъуннасса къулагъас ва 
иширах даву чара бакъа аьр-
киншиву ялу-ялун тассттикь 
хъанай бур. РФ-лул минис-
трнал С.С.Кравцовлул цала 
ихтилатраву бувсунни мини-
стерстволул сакин дуршиву 
оьрч1ал багъирдансса шко-
ларттансса мисалдарансса 
тарбиялул программарду, 
цанна ччарча ишла дан бу-
ч1исса. Мунищала циняр 
дуккаврил идарарттал сакин 
дурссар цала тарбиялул про-
граммарду, миннул анализ 
дурссар региондалул чулуха. 
нанисса шинал сентябрьда-
ния байбивхьуну школарт-
тай ми ишла дуллант1иссар. 

РД-лул дуккаврил ва элму-
лул министр Я.Г.Бучаевлул 
августрайсса учительтурал 
совещаниялий ч1урч1ав 
дунни дуккаврил идарарт-
тай оьрч1ал, жагьилтурал, 
жамятийсса цач1уншавурт-
тал даву дачин дан аьркин-
шиврий. Миннуву бур Ххув-
шаврил волонтертал, ТОКС, 
РДШ ва цайми. Ва иширайх 
хаснува бургаву ччива  шко-
ларттай каялушиву дуллали-
миннал. 

Дуккаврил ц1усса стандар-
тирттайн бувну хъуннасса 
даву дачин дан багьлай бур 
ч1явучищалсса спортрал да-

вуртту хьхьич1уннай дан. 
Ва бут1уву хъунмур бияла 

бур ДЮСШ-лухь. 
Ц1анасса ч1умал Гъумук-

сса ДЮСШ-лий вардиш хъа-
най бур 15 группа 5 журалул 
спортрал журардай: лач1ун 
буккаву, волейбол, футбол, 
бокс, столданийсса теннис. 
Шивун занай бур 222 оьрч1, 
миннащал зий бур 14 тренер. 

ДЮСШ-лий вардиш 
хъанахъисса Ханов Х1а-
санбасри - республикалул, 
районнал дянивсса лач1ун-
буккултрал турнирдай ци-
милгу хьхьич1ун увкссар, 
Р.Сулайманов мува журалул 
спортрай хьхьич1унминнаву 
ур Аьбдуллаев С., Юсупов Д. 
-лач1ун буккаврил районнал 
дянивсса турнирдай хьхьи-
ч1ун ливчмири. Райондалул 
16 школалува 14-нич1а бив-
хьуссар «Воркаут» спортрал 
площадкарду. 

Хасну к1иц1 лагансса 
ккаккияртту хьунни шко-
ларду бакьин бавриву. Фе-
дерациялул, республикалул 
лич1и -лич1исса програм-
мардаву хьхьич1сса шиннар-
дий гьуртту хьуну, циняв 16 
школалува 14 капитальный-
ну бакьин бувссар, нигьа-
ч1исса школарду бакъассар. 
Мукун бухьурчагу вара даву 
2021 шинавугу шихуннай 
най дуссия. Мукун «100 шко-
ла»  проектраву гьуртту хъа-
нахъиссар Шавк1уллал шко-
ла. Кьубиял ва Ххюлусуннал 
школартту капитальныйну 
бакьин баншиврул доку-

ментру биян бувссар РД-лул 
дуккаврил министерство-
лин. 

2022 шинаву дайдишин 
аьркинссар Гъумук ц1анасса 
журалул оьрч1ал багъ бав-
рил давуртту. 

Дуккаврил гьарца иши-
раву ишан ларсун буссару 
2012 шинал бувсса Аьрасат-
нал Президентнал майрайс-
са Указру биттур баврих. 
Учительтуран, школалин 
гьаннинсса идарарттал пе-
дагогтуран цин лавхьхьуну 
харжру хъуни баву хьус-
сар. Мукун бунугу, гьашину 
июльданий РД-лул Х1уку-
матрал бувсса х1укмулин 
бувну, харжру хъуни булла-
лиссар дуккавриха зузисса 
зузалтран 23 процентрал. Ва 
бигар щаллу бан багьлай бур 
муниципал бюджетрава. 

2021-2022 дуккаврил ши-
наву дуккаврил масъалартту 
хьхьич1унмай бан дансса да-
вурттугу къачанни. 

Миннуву хьхьич1 ххутта-
вун ласун дур ОГЭ ва ЕГЭ 
дулаврил ккаккияртту ларай 
дуллалаву, щалагу аьрасат-
нал лагрулий дайсса олим-
пиадарттай к1улшивуртту 
ч1алач1и даву. Вай к1ивагу 
иширал х1асиллал ч1алач1и 
буллай бур цимурца, агьан-
мур бут1а бугьлай бур вы-
пускниктал вузирдавун бух-
хан. 

ОБЖ-лул кабинетраву ла-
сун бур цаппара дуккаврил 
автоматру. Цания -ца шко-
лалий (буч1ия Шавк1уллал-
муний) т1ит1ин спортрал 
секция спортрал цамур жу-
ралий вардиш хъанансса. 

Шихунмайгу дачин дан 
ва щаллу дан ч1явуми шко-
лардай ФИС ФРДО ва АИС 
«Континент» программарду 
зузи даву (хьхьич1ра хьхьич-
1гу Ккурккуллал, Щардал 
школардай). 

Барчаллагьрай ура 
На, Мукьардал шяраву ялапар хъа-

нахъисса, угьара хьусса зах1матрал 
ветеран Мах1аммадов Оьмар гьарца 
шинай цал-к1ийла т1иссакссагу утту 
ишара Гъумуксса больницалий. Ттул 
ц1уллушиврун хъунмасса кумаг шай. 
Ва базилухгу, чанну, никру ц1ий, ав-
густрал 26-ний ц1унилгу утту ивхьура 
вава больницалий. 

Больницалин на увк1ра занан къахъ-

анай, аьсав дургьуну. 
Ттул ц1уллушиврул ц1аний хъунама 

х1акин Аьвдурах1ин Дибировлул ва на 
хъин уллалисса х1акин Арсеннул х1ара-
чатрайну ччаннугу хъин хьуну, аьсавгу 
къадургьуну занай ура. Сентябрьданул 
6-ний хъин хьуну итаавкьунна. 

Хъинну ххуйсса марц1шиву, низам, 
дукра, рах1атшиву дур больницалий. 

Хьхьу-кьини къаувкуну ялув авц1у-
ну, ч1ун-ч1умуй къашайшалтрач1ан 
ияйва Арсен Тажуттинович, уч1айва 

Аьвдурах1ин Дибировичгу. 
Жуха къуллугъ буллай, дак1лахъи 

дуллай бия медсестрахъул Пат1имат, 
Тамара, санитарккахъул. 

На миннахь дак1нихтуну хъунмас-
са барчаллагь т1ий ура. зул даву бигьа 
хьуннав, къашайшалт чан хьуннав. 
Ц1уллусса, талих1сса ч1ярусса шинну 
дулуннав зун. Амма укунминная эбрат 
ласун буч1ия 1-2 сентябрьданий де-
журныйну ивк1сса х1акиннангу. 

Мукьардал Оьмар Мах1аммадов. 

Терроризмалущал цач1у талан 

(Дайдихьу  3 лаж.)
харж дурсса милицанал зу-
залтран мемориал. Гъуму-
чиял школалий дуклакисса 
оьрч1ру учительтуращал 
бувк1уна му кьини мемори-
алдануч1а т1ут1ив дишин, 
цала къуллугърал бурж 
биттур буллай, жанну харж 
дурссаннал чулухунмайс-
са х1урмат ч1алач1и бан. 
Му бат1авриву миннащал 
гьуртту хьуна МВД-лул ла-
крал отделданул начальик 
М.Рамазанов ва райондалул 
культуралул учреждениелул 
директорнал заместитель 
М.Х1усманов. 

Мемориалдануч1ан бав-
т1сса дуклаки оьрч1ал 
хьхьич1 ихтилат буллай, 
М.Рамазановлул укуна: 

-Х1акьину, Бесланнайгу, 
террорданул  циняв иширт-
тавугу ливт1уми дак1ийн 
бичлай, миннавух жула 

райондалул низам дуруччай 
органнал зузалтгу дак1нин 
бичлай, жува кьасттирай буру 
бусса гуж булун террорданун 

ххуллурду кьукьин. Му ишираву хасъсса 
агьамшиву дуссар жагьилтурал дянив про-
филактикалул даву дачин даврил. Цанчирча, 
терроризмалул ххуй бакъасса асарду биян 
байми хъанай бур хъунмурч1ин жагьилтал». 

М.Х1усмановлулгу к1иц1лавгунни, ва кьи-
нилул, ва тарихрал ч1алач1и буллай бушиву, 
терроризмалущал, экстремизмалущал тала-
таву дачин давриву паччах1лугъгу, жамятгу 
цач1ун хьуну душиву. 

-Гай ишру хъамабитан къабуч1иссар, жу-
ятува лавгми ц1убуккан бан къашайссар, 
-увкунни ванал. -Укунсса трагедиярду тач1ав 
тикрал къахьуншиврул, жува бюхъаймур 
бан буржлувссару. 

Бесланнайгу, террорданул цайми иширт-
тавугу, жула райондалигу жанну харж дурми 
дак1нийн бутан, шиккун бавт1сса циняв ца 
минут1райсса кьабагьуна. 

Ва кьини райондалийсса школарттай дир-
хьуна «Терроризм - жамятрансса нигьач1а-
вури» т1исса темалун хас дурсса дарс.  


